ԱՄՓՈՓԱԹԵՐԹ

«ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1
	ՀՀ ֆինանսների նախարարություն
25.12.2017թ. թիվ 01/9-1/24174-17 գրություն


	1. Նախագծի 1-ին հոդվածի 3-րդ կետով «Բնակչության բժշկական օգնության և սպասարկման մասին» ՀՀ օրենքի 1-ին հոդվածի նոր խմբագրությամբ շարադրված 4-րդ մասում տրված է «Արտոնյալ պայմաններով բժշկական օգնություն և սպասարկում» հասկացության սահմանումը` ըստ որի դա բնակչության առողջության պահպանման և բարելավման ծրագրերի շրջանակներում անձին տրամադրված բժշկական օգնության և սպասարկման, դեղերի և (կամ) բժշկական պարագաների դիմաց մասնակի կամ ամբողջությամբ փոխ​հա​տու​ցումն է ՀՀ պետական բյուջեի միջոցների հաշվին:

Այդ կապակցությամբ գտնում ենք, որ այն հստակեցման կարիք ունի, քանի որ նշված սահմանման խմբագրությունից պարզ չէ, օրինակ` «Ամբուլատոր-պոլիկլինիկական բժշկական օգնության ծառայություններ» ծրագրի շրջանակներում անվճար բժշկական օգնությունն ու սպասարկումը ամբողջ բնակչության համար կամ «Շտապ բժշկական օգնության ծառայություններ» ծրագրի շրջանակներում անվճար անհետաձգելի բժշկական օգնության ապահովումը ամբողջ բնակչության համար համարվելու են արտոնյալ պայմաններով (ՀՀ պետական բյուջեի միջոցների հաշվին ամբողջությամբ փոխհատուցվող) բժշկական օգնություն և սպա​սար​կում, թե ոչ:

2. Նախագծին կից չի ներկայացված Նախագծի ընդունման առնչությամբ ֆինանսական գնահատականը:  


	1. Ընդունվել է ի գիտություն:  «Ամբուլատոր-պոլիկլինիկական բժշկական օգնության ծառայություններ» ծրագրի շրջանակներում անվճար բժշկական օգնությունն ու սպասարկումը ամբողջ բնակչության համար, ինչպես նաև  «Շտապ բժշկական օգնության ծառայություններ» ծրագրի շրջանակներում անվճար անհետաձգելի բժշկական օգնության ապահովումը ամբողջ բնակչության համար համարվելու են արտոնյալ պայմաններով տրամադրվող բժշկական օգնություն և սպասարկում: Ընդ որում, Նախագծով նախատեսվել է, որ մասնակի կամ ամբողջությամբ փոխհատուցմամբ անձին տրամադրվող բժշկական օգնության և սպասարկման տեսակները սահմանվելու են  Հայաստանի Հանրապետության կառավարության կողմից:
2. Այս փուլում Նախագծի ընդունման առնչությամբ ֆինանսական գնահատում հնարավոր չէ իրականացնել: 

	2
	ՀՀ Նախագահի աշխատակազմ
21.12.2017թ. թիվ  ԱՂ-3294 գրություն


	Առաջարկություններ և դիտողություններ չկան:
	Ընդունվել է ի գիտություն:

	3
	ՀՀ Մարդու իրավունքների պաշտպանի աշխատակազմ
25.12.2017թ. թիվ 

01/14.3/5351-17

գրություն
	1. 2015 թվականի փոփոխություններով ՀՀ Սահմանադրության կարգավորումներին համապատասխանեցման առերևույթ նպատակ հետապնդող Նախագծի լուծումներով ամրագրվում են անվճար բժշկական օգնության երաշխավորման պետական քաղաքականության նոր մոտեցումները, որոնք ուղեկցվում են մի կողմից՝ հիմնական բժշկական օգնությունից և սպասարկումից անվճար հիմունքներով օգտվելու դեպքերի սպառիչ ամրագրմամբ, մյուս կողմից՝ այդ ծառայություններից օգտվելու բնակչության նեղ շրջանակի սահմանմամբ: Ասվածն առավել առարկայական ներկայացնելու համար պետք է նշել, որ Նախագծով լրացվող 4.1-րդ հոդվածի բովանդակությունից աներկիմաստ բխում է, որ Հայաստանի Հանրապետությունում անվճար հիմնական բժշկական ծառայությունները սահմանափակվում են միայն հանրային առողջությանը սպառնացող վտանգների դեպքում՝ պայմանավորված, օրինակ, համաճարակների, զանգվածային քիմիական թունավորումների, ճառագայթային ախտահարումների  կամ արտակարգ իրավիճակների դեպքերով: 

Ավելին, Նախագծի լրամշակման արդյունքում խնդրո առարկա հոդվածից ուղղակիորեն դուրս է մնացել 1-ին և 2-րդ կարգի հաշմանդամություն ունեցող անձանց՝ որպես խոցելի խմբին անվճար բժշկական օգնության և սպասարկման ապահովման վերաբերյալ դրույթը: 

Արդյունքում, օրենքի մակարդակում չի ամրագրվում հասարակության սոցիալապես անապահով խավերին, հաշմանդամություն ունեցող անձանց անվճար բժշկական ծառայությունների տրամադրման պետության պարտականությունը: 

Ասվածն, ընդ որում, հավաստվում է հենց Նախագծի հեղինակների՝ ներկայացված առաջարկը չընդունելու այն հիմնավորմամբ, որ ՀՀ կառավարության 2004 թվականի մարտի 4 թիվ 318-Ն որոշման հավելված 1-ով նախատեսված բժշկական օգնություն և սպասարկում ստանալու դեպքերը հանդես կգան որպես արտոնյալ պայմաններում մատուցվող բժշկական օգնության և սպասարկման տեսակներ, որոնք կիրականացվեն բնակչության առողջության պահպանման և բարելավման ծրագրերի շրջանակներում: 

2. Ընդունելի չեն նաև ամփոփաթերթում առկա հիմնավորումներն առ այն, որ Նախագծի 4-րդ հոդվածով առաջարկվող 4.1-րդ հոդվածի 2-րդ մասը սահմանում է անվճար հիմնական բժշկական ծառայությունների մատուցման կարգը, ըստ որի` այն իրականացվում է բժշկական օգնություն և սպասարկում իրականացնողների կողմից` անկախ դրանց կազմակերպական-իրավական տեսակից և սեփականության ձևից, պետական բյուջեի միջոցների հաշվին: Այսպես, հաշվի առնելով, որ ՀՀ Սահմանադրությամբ ամրագրված ցանկացած հասկացություն սահմանադրական կոնկրետ իրավունքի երաշխավորման տեսանկյունից պետք է ենթարկվի բովանդակային մեկնաբանության՝ հարկ է նշել, որ Սահմանադրության 85-րդ հոդվածի իմաստով անվճար հիմնական բժշկական ծառայությունների մատուցման  կարգը ենթադրում է դրա ապահովան պրոցես, գործընթաց, ինչպիսի կարգավորում Նախագծի 4.1-րդ հոդվածի 2-րդ մասում տրված չէ:

3.Առաջարկվող կարգավորումներն ի վերջո հանգեցնելու են անվճար հիմնական բժշկական ծառայություններից օգտվելու հնարավորությունների կրճատմանը՝ վտանգելով բժշկական օգնության և սպասարկման հասանելիությունը հասարակության ստվար զանգվածի համար: Անվճար բժշկական օգնության և սպասարկման պետության պարտականության հիմնական բեռը օրենքով չերաշխավորելու և բնակչության առողջության պահպանման և բարելավման ծրագրերի շրջանակներում դրանք նախատեսելու հայեցողության ամրագրման այս միտումը ոչ միայն հետընթաց է առողջապահության ոլորտում պետական քաղաքականության գործող սկզբունքներից, այլև համահունչ չէ 2015 թվականի փոփոխություններով Սահմանադրության կարգավորումների տրամաբանությանը: Այսպես, Սահմանադրության 85-րդ և 86-րդ հոդվածների համադրված մեկնաբանությունից բխում է, որ յուրաքանչյուրի առողջության պահպանման իրավունքի երաշխավորման հետ մեկտեղ ոլորտի պետական քաղաքականությունը պետք է իրականացվի բնակչության առողջության պահպանման և բարելավման ծրագրերի իրականացման, արդյունավետ և մատչելի բժշկական սպասարկման պայմանների ստեղծման ուղղությամբ: Միևնույն ժամանակ, ոլորտի պետական քաղաքականության այս ուղղությունների կանխորոշումը որևէ կերպ չի կարող նսեմացնել առողջության պահպանման իրավունքի բուն էությունը՝ դրա շրջանակների չարդարացված նեղացման ճանապարհով: 
	1. Ընդունվել է ի գիտություն: Նախագծով ամրագրված է անվճար հիմնական բժշկական ծառայությունների այն ցանկը, որը պետք է անվճար մատուցվի բոլոր դեպքերում, անկախ այն հանգամանքից, թե դա նախատեսված է բնակչության առողջության պահպանման և բարելավման ծրագրերով, թե ոչ: Ինչ վերաբերում է  ՀՀ կառավարության 2004 թվականի մարտի 4 թիվ 318-Ն որոշման հավելված 1-ով նախատեսված բժշկական օգնություն և սպասարկում ստանալու դեպքերին, ապա վերջիններս հանդես կգան որպես արտոնյալ պայմաններում մատուցվող բժշկական օգնության և սպասարման տեսակներ, որոնք կիրականացվեն բնակչության առողջության պահպանման և բարելավման ծրագրերի շրջանակներում:

2.Չի ընդունվել: Նախագծի 4-րդ հոդվածով առաջարկվող 4.1 հոդվածի 2-րդ մասով սահմանված է անվճար հիմնական բժշկական ծառայությունների մատուցման կարգը, ըստ որի` այն իրականացվում է բժշկական օգնություն և սպասարկում իրականացնողների կողմից` անկախ դրանց կազմակերպական-իրավական տեսակից և սեփականության ձևից, պետական բյուջեի միջոցների հաշվին: Միաժամանակ, ՀՀ կառավարության իրավասությանն է վերապահվել անվճար հիմնական բժշկական ծառայությունների մատուցման ընթացակարգերի և չափաքանակների սահմանումը:
3.Չի ընդունվել: Սույն Նախագծով սահմանված են անվճար հիմնական բժշկական ծառայությունները: Սակայն միաժամանակ սահմանվում է, որ համապատասխան չափորոշոչիների համապատասխանության դեպքում անձանց անվճար կամ արտոնյալ պայմաններով բժշկական օգնությանն ու  սպասարկումն կարող է իրականացվել բնակչության առողջության պահպանման և բարելավման ծրագրերի շրջանակներում:

	4
	ՀՀ աշխատանքի և սոցիալական հարցերի նախարարություն 28.12.2017թ.
ԱԱ/ԱԿ-2-1/13775-17
	Առաջարկություններ և դիտողություններ չկան:
	Ընդունվել է ի գիտություն:

	5
	ՀՀ արդարադատության նախարարություն 28.12.20122. թիվ
01/14/23602-17 գրություն


	 1.Նախագծի 2-րդ մասում «ավելացնել բառն անհրաժեշտ է փոխարինել «լրացնել բառով՝ նկատի ունենալով «Իրավական ակտերի մասին ՀՀ օրենքի     70-րդ հոդվածի պահանջները:
2. Նախագծի 3-րդ հոդվածով նոր խմբագրությամբ շարադրվող 4-րդ հոդվածի մասերի համարակալման հաջորդականությունն անհրաժեշտ է վերանայել և համապատասխանեցնել «Իրավական ակտերի մասին ՀՀ օրենքի 41-րդ հոդվածի պահանջներին:

     3. Նախագծի 4-րդ հոդվածով նոր լրացվող 4.1-րդ հոդվածի 3-րդ մասի համաձայն նախատեսվում է, որ անվճար հիմնական բժշկական ծառայությունների մատուցման ընթացակարգերը և չափաքանակները սահմանում է Հայաստանի Հանրապետության կառավարությունը: Այս կապակցությամբ անհրաժեշտ  է նկատի ունենալ Հայաստանի Հանրապետության Սահմանադրության 85-րդ հոդվածի պահանջները, համաձայն որոնց անվճար հիմնական բժշկական ծառայությունների ցանկը և մատուցման կարգը սահմանվում է օրենքով: Հետևապես վերոնշյալ դրույթներն անհրաժեշտ  է խմբագրել և հստակեցնել: Անհրաժեշտ է հստակեցնել նաև, թե խոսքն ինչի չափաքանակների սահմանման մասին է, քանի որ նշված ձևակերպումն անորոշ է և թույլ չի տալիս հստակ և միանշանակ ընկալելու ինչ չափաքանակներ են սահմանվելու:
	1. Ընդունվել է, նախագիծը խմբագրվել է:

2. Ընդունվել է, նախագիծը խմբագրվել է:

3. Ընդունվել է մասնակի: Նախագիծը խմբագրվել է, ՀՀ կառավարության` պետական բյուջեից հատկացվող  միջոցների չափաքանակների սահմանման լիազորությունը հանվել է:

	6
	«Օրենսդրության կարգավորման ազգային կենտրոն» հիմնադրամ
	1. Նախագծում հոդված 1-ի 3-րդ մասում ավելացնել նոր նախադասություն հետևյալ բովանդակությամբ. «Մասնակի կամ ամբողջությամբ փոխհատուցմամբ անձին տրամադրվող բժշկական օգնության և սպասարկման տեսակները սահմանում է Հայաստանի Հանրապետության կառավարությունը:»:

2. Նախագծի Հոդված 4-ում «Հայաստանի Հանրապետության տարածքում» բառերից հետո բոլոր տեղերում ավելացնել «և Հայաստանի Հանրապետության տարածքից դուրս իր պաշտոնական պարտականությունների կատարման ընթացքում» բառերը:
	1. Ընդունվել է, Նախագծում կատարվել է համապատասխան լրացում:
2. Ընդունվել է, Նախագիծը խմբագրվել է:



